
Fa'amatalaga mo Matua ma Aiga e fa'atatau i le COVID ma Isi Tui 
Puipui mo Tamaiti 

Aisea e tāua ai le faia o le tui puipui o la'u tama?

E iai nisi aafiaga o tui puipui?

E fa'apefea ona ou faia le tui puipui o la'u tama?

E fa'apefea ona ou fa'aitiitia tigā i le faia o tui puipui?

O tui puipui e puipuia lau tama e tetee atu ai i ma'i tigaina ona o fa'ama'i tugā e pei o le misela, COVID, ma le 
polio

O tui puipui e a'oa'oina le tino i auala e puipuia ai mai siama e aunoa ma le lamatiaina i le maua ai i ma'i tigaina. 

O tui puipui e puipuia tagata uma i le komiuniti. Afai e faia uma o tatou tui puipui, ua tatou taofiofia le fa'ama'i 
mai le pepesi atu. E pito i sili ona tāua mo pepe e le'i mafai ona faia ni tui puipui ona o le laiti tele ma tagata e le 
mafai e o latou tino ona tetee atu i siama, e pei o tagata matutua ma tagata e maua i le HIV.

O togafitiga fa'afoma'i uma e aofia ai tui puipui e iai isi o latou aafiaga. O aafiaga feololo e mafai ona e 
iloa ai o loo fausiaina e lou tino vaega puipuia. O aafiaga masani e aofia ai le tigā o le tino, feololo le fiva, 
ma fa'alogona o le lelavā.

E seasea iai ni aafiaga tugā. O le a le uiga? Mo vailaau uma o tui puipui, e na'o le 1-2 tagata o le a iai se 
aafiaga tugā ona o le patapata o le tino. Pe tusa ma le 0.0002% o tui puipui uma e faia.

Tui Puipui Faia Fua o le COVID-19: E mafai ona faia fua tui puipui o tamaiti e tetee atu ai le COVID-19 i le 
tele o faletalavai, o latou foma'i poo se falema'i, fa'apea ma nofoaga o loo lisiina i le 
kingcounty.gov/vaccine (fa'aaoga fa'atonuga o loo lisiina mo gagana eseese).

Polokalame o Tui Puipui Faia Fua mo Tamaiti: O tamaiti e oo atu i le 18 tausaga e mafai ona faia tui puipui 
e leai se totogi mai le tele o auaunaga fa'asoifua maloloina i le Setete o Uosigitone. E ono iai se tupe e 
totogi mo le lesitala, ae e mafai ona e talosaga iai e aveese. Sa'ili se auaunaga pe sa'ili se fesoasoani mai 
le inisiua e ala i le valaau i le Community Health Access Program (CHAP, Polokalame mo le Soifua
Maloloina i le Komiunitī): 1-800-756-5437 (na'o le Igilisi/Sipaniolo). 

E mafai ona faia le tele o tui puipui o tamaiti i le aso e tasi. O lenei faiga e mafai ona sefeina ai lou taimi 
ma au tupe!

• Fa'aputu uma mea taalo e sili ona fiafia iai lau tama, o tusi, poo se palanikeke e 
fa'amafanafana ai. Ia e fa'amaoni i lau tama. Fa'amatala iai le ma'ini o le tui poo le tigā, ae 
le umi ona tigā.

• Fesili i le foma'i a lau tama mo se u'u e fa'ate'a ai le tigā poo se sipulei malūlū.
• Fa'atosina ese le mafaufau o lau tama a'o faia lona tui e ala i se pese, tala, poo lou tago e 

fusi. 
• Mānava ni mānava umi fa'atasi ma lau tama ina ia fesoasoani e "feula ese" le tigā.

Fa'amatalaga fa'aopoopo: Asiasi i le kingcounty.gov/findaclinic mo nisi 
fa'amatalalaga (na'o le Igilisi/Sipaniolo).


